
ზედამხედველობის სამსახურის 2022 წლის მეორე კვარტლის 

ანგარიში გაწეული მუშაობის შესახებ 

         

  საანგარიშო პერიოდში მშენებლობის ნებართვის მისაღებად შემოსულ 

განცხადებებზე კანონით განსაზღვრულ ვადაში გაცემულია 2  (ორი) სამშენებლო 

ნებართვა. კერძოდ, სოფელ ქედაში ლია პეტრიძის საკუთრებაში არსებულ მიწის 

ნაკვეთზე საქონლის ფერმის დანიშნულების ახალი ერთსართულიანი  შენობის 

მშენებლობაზე, სოფელ გუნდაურში შპს ,,გოგორა“-ს არასასოფლო-სამეურნეო 

დანიშნულების მიწის ნაკვეთზე ,,ერთსართულიანი ხის სათამაშოებისა და საბავშვო 

ავეჯის მცირე ზომის საამქროს მშენებლობებზე.  სამშენებლო სამართალდარღვევის გამო 

2 (ორი) ფიზიკური პირი  უნებართვო მშენებლობის განხორციელების  გამო 

დაჯარიმებულ იქნა, ხოლო  ერთი ფიზიკური  პირის  მიმართ შედგენილ იქნა 

ადმინისტრაციული სამართალდარღვევის ოქმი და გადაგზავნილ იქნა ქედის მაგისტრატ 

სასამართლოში განსახილველად.  მშენებლობის ნებართვის გარეშე მიმდინარეობდა 3 

(სამი) ობიექტის მშენებლობა, რის გამოც გაიცა  გაფრთხილების აქტი და 3 (სამი) 

მითითება. ამავე პერიოდში სამსახურის მიერ გამოტანილი იქნა 2 დადგენილება,  

გაცემულ იქნა 2 (ორი) შემოწმების აქტი და უწყება სამშენებლო სამართალდარღვევის 

საქმის წარმოებაზე. 

ჩატარდა კეთილმოწყობითი და დასუფთავების სამუშაოები შპს ქედის 

,,კომუნალურსერვისი“-ს სამსახურთან  ერთად დაბა ქედის ტერიტორიაზე . კერძოდ 

გაიწმინდა და დასუფთავდა რუსთაველის ქუჩაზე მდებარე ფრიდონ ხალვაშის 

სახელობის, გამარჯვებისა   და 9 აპრილის პარკი  ნაგვისა და სარეველა მცენარეებისაგან. 

მოწესრიგდა რუსთაველის, აბუსერიძის, 26 მაისის, კოსტავას ქუჩების ტერიტორია. 

ჩატარდა დაქსუფთავების აქცია 21 აპრილს  დედამიწის დღესთან დაკავშირებით ბათუმი-

ახალციხის ცენტრალურ საავტომობილო გზაზე და თემის ადმინისტრაციული 

ერთეულების ცენტრებში.მასში მოსახლეობასთან ერთად მონაწილეობა მიიღეს შპს, ააიპ, 

საკრებულოსა და მერიის თანამშრომლებმა. დაბა ქედაში ჩატარდა მრავალწლიანი 

ნარგავების შეთეთრების სამუშაოები შპს ,,ქედის კომუნალურსერვისი“-ს მიერ. 

სისტემატურად მიმდინარეობს ქუჩების დაგვა-დასუფთავება და ხდება ნაგვისა და 

საყოფაცხოვრებო ნარჩენების გატანა დაბა ქედისა და მუნიციაპლიტეტის სოფლებიდან. 

აპრილის თვეში აჭარის აპ სოფლის მეურნეობის სამინისტროს საქვეუწყებო 

დაწესებულების გარემოს დაცვისა და ბუნებრივი რესუსების სამმართველოს მიერ 

გეგმიური საკითხის ,,ნარჩენების მდგომარეობის შესწავლის ფარგლებში“ განხორციელდა 

მონიტორინგი მუნიციპალიტეტის ტერიტორიაზე და დაფიქსირდა სამშენებლო 

ნარჩენებით დანაგვიანებული ტერიტორიები ცხმორისის, პ/მაისის, მახუნცეთისა და 

დოლოგნის თემებში, რომელიც მოსახლეობისა და შპს,,კომუნალურსერვისი“-ს ძალებით 

დასუფთავებულ იქნა. 

სისტემატიურად  ხორციელდება დაზიანებული გარე განათების ქსელებისა და 

სანათი წერტილების აღდგენა მუნიციპალიტეტის ტერიტორიაზე. აღდგენილ იქნა და 

სარეაბილიტაციო სამუშაოები ჩატარდა არსენაულის, ხუნკუდის, პ/მაისის, ზუნდაგის, 

ქვ.კუჭულის, წონიარისის, დანდალოს, გულების სოფლებში. 

ზედამხედველობის სამსახურისა და შპს ,,კომუნალურსერვისი“-ს მიერ 

სისტემატიურად ხდება  გაფრთხილება ფიზიკური და იურიდიული პირებისა, რადგან 

მათ სამოქმედო ტეროტორიაზე მოახდინონ მოვლა პატრონობა და დანაგვიანების 

აღკვეთა, წინააღმდეგ შემთხვევაში მათზე, დასუფთავების წესების დარღვევისთვის 

გატარდება კანონით გათვალისწინებული ღონისძიებები. განხორციელდა დოლოგნის,  



და პ/მაისისა და  მახუნცეთის   ადმინისტრაციულ ერთეულის ცენტრებში 

მოსახლეობასთან შეხვედრები გარემოს დანაგვიანებაზე.  განთავსებულ იქნა საჯარო 

ადგილებში გამაფრთხილებელი პლაკატები და დარიგებული იქნა ბუკლეტები. 

სისტემატიურ კონტროლზეა აყვანილი მდინარე აჭარისწლის სანაპიროდან ინერტიული 

მასალების მომპოვებელი კომპანიები, რათა არ მოახდინონ გადაზიდვის დროს გზის 

სავალი ნაწილის დანაგვიანება. გამოვლენილი ფაქტების შემთხვევაში მათზე ტარდება 

კანონით გათვალისწინებული ზომები. 

შპს ,, წყალკანალი“-ს მიერ ჩატარდა საკანალიზაციო - სანიღვრე არხების 

დაზიანებული მონაკვეთების აღდგენა აბუსერიძის, აღმაშენებლის,  რუსთავლის, 

სახოკიასა და გოგებაშვილის ქუჩაზე და აწჰესის დასახლებაში. ხორციელდება სეპტიკების 

დაქლორვა და  მიმდებარე ტერიტორიების დასუთავება. სარემონტო სამუშაოები 

ჩაუტარდა შევაბურის, არსენაულის, ორცვის  წყლის მაგისტრალებს. დაბა ქედაში 

სისტემატურად ხდება არსებული სანიაღვრე არხების გაწმენდა. 

პერიოდულად ვანხორციელებთ მუნიციპალიტეტის ტერიტორიაზე უსახური, 

ამორტიზირებულ ობიექტებზე ღონისძიებების გატარებას. სამსახურის მიერ შესწავლილ 

იქნა დაბა ქედაში მდებარე კოსტავას ქუჩაზე გამგეობის ყოფილი საქვაბე შენობა-

ნაგებობის მდგრადობა. შესწავლის შედეგად აღმოჩნდა, რომ შენობა  ავარიულ 

მდგომარეობაშია და ექვემდებარება დემონტაჟს. საანგარიშო პერიოდში აღებული იქნა 

უნებართვოდ განთავსებული დამხმარე ნაგებობები დაბა ქედის რუსთაველის ქუჩაზე.  

დემონტაჟი ჩაუტარდა დაბა ქედაში სახოკიას ქუჩაზე მდებარე  თვითნებურად 

დაკავებულ საბოსტნე ტერიტორიას, რუსთაველის ქუჩასა და ღვინის ქარხნის მიმდებარე 

ტერიტორიაზე მეპატრონეების მიერ. 

სისტემატიურად ვახდენ კონტროლს მუნიციპალიტეტის ტერიტორიაზე 

განხორციელებული მშენებლობისა და მიმდინარე მშენებარე შენობა-ნაგებობებზე 

ღონისძიებების გატარებას.  ამ ეტაპზე აქტიურ რეჟიმში მიმდინარეობს სამი მინი 

სპორტული მოედნის მშენებლობა დ.ქედაში, კვაშტასა და მახუნცეთში .ხორციელდება 

მეწყერსაწინააღმდეგო ღონისძიებებისა და შიდა საუბნო გზების სამუშაოები.დასრულდა 

სოფლის მხარდაჭერის პროგრამით გათვალისწინებული მზა სასაქონლო ბეტონის 

შეძენის სამუშაოები. აქტიურ ფაზაში მიმდინარეობს გარე განათების მოწყობის 

სამუშაოები. 

სამსახური ანხორციელებს მუნიციპალიტეტის სამოქმედო ტერიტორიაზე 

მეწყერსაშიშ ზონებში არსებული კერძო საცხოვრებელი სახლებისა და ტერიტორიების 

ვიზუალური გეოლოგიური დასკვნების საფუძველზე ადგილზე გასვლას და შემოწმებას. 

საანგარიშო პერიოდში შემოსული 12 განცხადებიდან შესწავლილი და შედგენილი იქნა 

ხარჯთაღრიცხვა 9 საცხოვრებელ სახლზე, რის შემდეგ შედგენილი დოკუმენტაცია 

გადაეგზავნა შესაბამის სამსახურებს. ასევე შესწავლილ იქნა საფრთხის შემცველი 

მაღალტანოვანი ხეების მდგომარეობა გადაბელვის შესახებ დანდალოს 

ადმინისტრაციული ერთეულის ცენტრში, სოფელ ხუნკუდის საავტომობილო გზის 

დასაწყისში და სოფელ ორცვის არასრული საჯარო სკოლის მიმდებარედ. 

ელექტრონული საქმისწარმოების სისტემის საშუალებით კანონმდებლობით 

დადგენილ ვადაში სამსახურმა  დროულად მოახდინა  რეაგირება შემოსულ 

განცხადებებსა და წერილებზე ყველა მათგანს დროულად გაეცა პასუხი. 

ზედამხედველობის სამსახური საგანგებო მსჯელობის საგნად გახდის, როგორც 

სახელმწიფო სექტორის, ასევე კერძო მოსახლეობის მხრიდან საზედამხედველო 

კანონმდებლობით გათვალისწინებულ კანონდარღვევათა ყველა ფაქტს, მიიღებს 

კომპეტენციის ფარგლებში გასატარებელ ღონისძიებებს. 

 


